
Ристо Малчески
Скопје

ДОМИНА И КОЦКИ ЗА ИГРАЊЕ

Со домината и коцките за играње може да се состават различни задачи.
Во продолжение на најмладите читетали на Математички талент им пред-
лагам четири задачи во врска со домината за играње, две од кои се во
врска со составување на магична фигура од девет квадрати, од кои осум се
покриени со четири домина, а едниот квадрат е празен, а другите две
покажуваат како со домина може да се запишат множењата на некои
броеви.

1. Со помош на четири домина

е составена фигурата прикажана на цртежот десно
при што збирот на „точките“ на секоја „страна“ од
фигурата е еднаков. Определи го бараниот распоред
на домината.
Решение. Како и да се постави четвртото домино
тоа ќе лежи на една страна и збирот на точките на
таа страна е најмалку 8. Лесно се добива дека збирот
на точките на секоја страна мора да е точно 8. Бара-
ниот распоред е прикажан на цртежот десно.

2. Со помош на четири домина

е составена фигурата прикажана на цртежот десно
при што збирот на „точките“ на секоја „страна“ од
фигурата е еднаков на 10. Определи го бараниот
распоред на домината.
Решение. Ако четвртото домино го поставиме хо-
ризонтално во горниот лев агол, тогаш за да збирот
на точките во првиот ред е 10 треба второто домино
да го поставиме во горниот десен агол така што
полето со една точка е прво одгоре. Сега веќе лесно

се добива поставувањето прикажано на цртежот десно.

3. Со помош на домината

илустрирај го множењето на броевите 551 и 4 така што во првиот ред
ќе го запишеш трицифрениот, во вториот ред едноцифрениот број и
во третиот ред нивниот производ.
Решение. Имаме, 551 4 2204  . Јасно, бројот
551 се добива со поставување хоризонтално на
четвртото домино и вертикално на третото до-
мино, со што е илустриран и вториот множител.
Конечно, со првите две домина го илустрираме
производот 2204 (цртеж десно).

4. Со помош на домината

илустрирај го множењето на броевите 223 и 5 така што во првиот ред
ќе го запишеш трицифрениот, во вториот ред едноцифрениот број и
во третиот ред нивниот производ.
Решение. Имаме, 223 5 1115  . Јасно, бројот
223 се добива со поставување хоризонтално на
второто домино и вертикално на четвртото до-
мино, со што е илустриран и вториот множи-
тел. Конечно, со првото и третото домино го
илустрираме производот 1115 (цртеж десно).

5. Домината се наредени во кутија. Брое-
вите (точките) видливи во горниот ред
се распоредени како на цртежот десно.
Притоа на цртежот не се прикажани
границите меѓу домината. Определи го распоредот на домината во
горниот ред.
Решение. Заради симетричноста на распоредот на точките во првите и
последните две колони мора да имаме две крајни хоризонтални
домина и едно крајно вертикално домино (во комплетот нема две исти
домина).

Ако хоризонталните домина се на дес-
ната страна, тогаш по одделување на
петте домина се добива ситуацијата при-
кажана на цртежот лево и сега нема како

од преостанатите четири полиња да добиеме две различни домина.
Ако хоризонталните домина се на лева-
та страна, тогаш лесно се добива распо-
редот прикажан на цртежот десно. Јас-
но, ова е бараното решение.

Следните три задачи се поврзани со таканаречената стандардна коцка
за играње, која се користи во играта ЧОВЕЧЕ НЕ ЛУТИ СЕ и на која на
шесте ѕида се наоѓаат од 1, 2, 3, 4, 5 и 6 точки.

6. Стандардна коцка за играње е коцка на која збирот
на точките на спротивните страни е еднаков на 7.
Колку е збирот на точките на задната страна на
ѕидот од коцки прикажан на цртежот десно?
Решение. Прв начин. Бројот на точките на задната страна на ѕидот е
еднаков на

(7 3) (7 5) (7 2) (7 4) (7 6) (7 2) 4 2 5 3 1 5

20.

                


Втор начин. Бројот на точките на предната страна на ѕидот е еднаков
на 3 5 2 4 6 2 22      . На двете страни на ѕидот вкупно има
6 7 42  точки. Значи. На задната страна на ѕидот има 42 22 20 
точки.

7. Четири стандардни коцки за играње се ставени една до
друга и еден ѕид на една од нив е обоен (види цртеж).
Колку точки има на тој ѕид ако се знае дека  вкупниот
број точки на четирите долни ѕидови на овие коцки е
9?
Решение. Прв начин. Бидејќи коцките се стандардни, збирот на
точките на спротивните ѕидови е 7. Според тоа, збирот на точките на
горните ѕидови е еднаков на 4 7 9 19   . Бидејќи збирот на точките
на трите ѕида е 6 5 3 14   , заклучуваме дека на обоениот ѕид има
19 14 5  точки.
Втор начин. Бидејќи коцките се стандардни, спроти 6 точки има 1

точка, спроти 5 точки има 2 точки и спроти 3 точки има 4 точки. Сега,
бидејќи збирот на точките на долните ѕидови е 9 оддолу на четвртата
коцка има 9 (1 2 4) 2    точки. Конечно, на обоениот ѕид има
7 2 5  точки.

8. Станадардна коцка за играње е коцка кај која збирот на
бројот на точките запишани на секои два спротивни ѕида  е
еднаков на 7. Две стандардни кцки се ставени една над
друга, како на цртежот десно. Збирот на бројот на точките
кои се на долната страна на горната коцка и оние кои се на
горната страна на долната коцка е помал од 10. Колку точки има на
долната страна на долната коцка?
Решение. На долната страна на горната коцка има 4 точки. На горната
страна на долната коцка може да има 6 или 1 точка (наспроти 4 се 3, а
наспроти 5 се 2 точки). Бидејќи споменатиот збир е помал од 10, на
горната страна на долната коцка има 1 точка. Конечно, на долната
страна на долната коцка има 6 точки.

9. Од 27 коцки за играње е составена една голема коцка (На ѕидовите на
коцките се запишани броевите 1, 2, 3, 4, 5 и 6, а збирот на броевите
запишани на спротивните ѕидови е 7). Кој е најмалиот можен збир на
видливите ѕидови на овие коцки?
Решение. Составената коцка има димензии 3 3 3  . Бидејќи збирот
на било кои два од трите најмали броја е помал од 7, никои два од
трите најмали броја не се запишани на спротивни ѕидови. Тоа значи
дека ѕидовие на кои се запишани броевите 1, 2 и 3 имаат заедничко
теме. Во темињата на големата коцка ги поставуваме коцките така да
видливи се ѕидовите со броевите 1, 2 и 3. Потоа на средината на секој
раб на коцката се наоѓа по една коцка која ќе ја наместиме така што
видливи се ѕидовите со броевите 1 и 2. На средината на секој ѕид на
коцката се наоѓа по една коцка која ќе ја наместиме така што видлив е
ѕидот на кој е бројот 1. Коцката има 8 темиња, 12 рабови и 6 ѕида. Та-
ка го добиваме најмалиот можен збир на видливите броеви на запиша-
ни на ѕидовите на малите коцки, кој е еднаков на

8 (1 2 3) 12 (1 2) 6 1 48 36 6 90            .


